
Abraham, Isak hte Yaku a Kărai Kăsang 

(Saturday – Evening Session) 

Message Nine 

Shăman Chyēju 

Htina chyum daw – Nin 47:7, 10, 48:9, 14-16. 20,  

Heb 5:6, 7:7, 11:21, Bhk 6:22-27, 2Ko 13:14 

I. Hkrang nsam gălai ai ngu gaw, anhtē a rudi asak hta, nsoi nsa kăta lam măbyin, gălai shai 

hkrum ai lam, kunghpan ai ngu gaw, anhtē hpe gălai shai ya ai Kărai asak hte hpring tsup ai 

lam rai nna, shăman chyēju ngu gaw, lwi kăbrat ai lam rai nga ai. 

A. Yaku gaw, Yawsep a kăsha yan hpe, shăman chyēju jaw ai hta, shi a măhkrum mădup hta nga ai 

măsum lăngai Kărai hpe tsun shăpraw ai lam rai nga ai – Nin 48:9, 15-16. 

1. Kărai a man hta Abraham hte Esak hkawm sa wu ai Kărai Kăsang gaw, Kăwa Kărai rai nga 

ai. 

2. Yaku hpe “daini du hkra” bau rem ai Kărai Kăsang gaw Chyoi pra ai Wēnyi rai nga ai. 

3. Nhkru nshawp ai lam hta na Yaku hpe hkyē măwoi ai lămu kăsa gaw, Kăsha Kărai rai nga ai.  

B. Yaku hta shi a bandung hte grin nga ai lam gaw, bau rem ya ai Kărai Kăsang a lăta hta sha nga ai 

lam hpe shi chyēna ai, măsum lăngai Kărai hpe hkrum kădup hkamsha ai lam gaw, măsum lăngai 

Kărai hte rau, kăga ni hpe anhtē, shăman chyēju jaw lu na mătu rai nga ai.   

II. Yaku kunghpan wa ai lam a măsat kumla gaw, kăga măsha ni hpe shăman chyēju jaw ai lam 

rai nga ai.  

A. Egadu mung de du wa ai shăloi, Yaku shawng gălaw ai lam gaw, Hpara-u hkawhkam hpe shăman 

chyēju jaw wu ai (47:7, 10). Heb 7:7 hta, “Grau kăba ai wa gaw, kăji ai wa hpe shăman chyēju 

jaw ya nu ai” ndai gaw Kărai Kăsang a shawng hta, Yaku gaw Hpara-u hta, gau kăba nga ai lam 

a sakse rai nga ai. 

B. Kăga ni hpe shăman chyēju jaw lu na gaw, anhtē asak hta hpring kăbrat wa hkra, jăhpring hkam 

ra ai, dai rai yang, asak gaw kăga ni hpang lwi kăbrat lu na rai nga ai. Yaku a asak hta kunghpan 

ai lam gaw, shăman chyēju hte hpring nga nna, shi gaw Hpara-u hpe mung, Yawsep a kăsha 

lăhkawng yan hpe mung (Nin 48:8-20), shi a kăsha ni hpe mung (49:1-28) shăman ya nna, shi 

kăsha ni a dai shăman chyēju ni gaw, Israela amyu shi lăhkawng a jăhtum bandung hte seng ai, 

myit htoi ga rai nga ai. 

III. Shăman chyēju a hkrang pan hta, kăba ai wa gaw, kăji ai wa hpe shăman chyēju jaw ai lam rai 

nga ai – Heb 7:7. 

A. Gau kăba ai lam (Snr) kăji ai lam ngu hta, asak a măbyin lam nrai, Hkristu a shădawn shădang 

lam sha rai nga ai. Anhtē gaw, Hkristu a shădawn shădang hte măren, grau kăba ai lam (snr) kăji 

ai lam byin nga ga ai.  

B. Baptisma săra Yawhan gaw, Hkristu hte grai ni htep timung, shi kăta de Hkristu hpe nlu la wu ai. 

Sumsing ni a mungdan hta nga ai ni gaw, Hkristu hte ni htep ai sha n-ga, shanhtē kăta hta nan, 

Hkristu hpe lu la wu ai, nde a măjaw, sumsing ni a mungdan hta, kăji htum ai wa gaw, Yawhan 

hta grau na kăba ai wa rai nga ai – Mat 11:11. 

C. Hkristu hpe grau na lu la ai mărang e, anhtē gaw kăga ni hta grau kăba ai rai yang, anhtē gaw 

shanhtē hpe shăman chyēju jaw lu nga ai, hpa măjaw nga yang, kăba ai wa gaw, kăji ai wa hpe 

găloi mung,  shăman chyēju jaw nga ai măjaw rai nga ai.  

D. Kăga ni hpe shăman chyēju jaw ai ngu gaw, shanhtē hpang Hkristu hpe amu gun ya ai lam rai 

nga ai, anhtē shang lawm let kăbu găra ai dai Hkristu a mărang e, măsha ni hpe shăman chyēju 

jaw ai lam rai nga ai, anhtē Hkristu hpe grau kăbu găra măgang, kăga ni hpang Hkristu hpe grau 

na amu gun ya lu na rai nga ai.  



IV. Shăman chyēju a lăchyum gaw, măsha lăngai a asak hta kung hpan ai mărang e, shăman chyēju 

gaw, Kărai Kăsnag kaw na, lwi kăbrat le wa ai lam rai nga ai.  

A. Kărai Kăsang gaw kăga ni hpang de, shinggyim măsha nlawm ai sha, shi lăngai hkrai, nlu lwi 

pru nga ai. Lwi lam hku, Kărai Kăsang jai lang mai ai lăngai sha re ai shinggyim rudi gaw, Kărai 

Kăsang hte kăyau gumhpawn chyam bra ai wa rai nga ai – Hpi 1:23-25. 

B. Asak hta kunghpan ai lam gaw, Kărai Kăsang hte hpring tsup ai lam rai nna, anhtē gaw Kărai 

Kăsang hte hpring wa ai shăloi, Kărai Kăsang hpe lwi pru wa nna, anhtē hte hkrum ai ni yawng 

hpe shăman chyēju jaw lu na rai nga ai. 

V. Chyum laika hta, shawng ningnan shăman chyēju jaw ai a ga shădawn hta, Melhkizedek gaw 

Abraham hpe shăman chyēju jaw ai lam rai nna (Nin 14:18-20), Melhkizedek gaw, Hkristu a 

shingdaw ai lam rai nga ai (Heb 5:6). 

A. Shăman chyēju gaw, Kărai Kăsang a lwi kăbrat pru ai lam rai nna, dai lwi pru ai lam gaw, 

hkinjawng ni kaw na măsha ni hpang, du wa ai. Anhtē yawng gaw, măsha ni hpe Kărai Kăsang 

hpang, woi sa ai hkinjawng ni (Shr 1:6, 1Pe 2:5, 9) byin ra ai.  

B. Teng sha, anhtē kăga ni hpang shăman chyēju jaw măyu yang, tinang nan Kărai Kăsang hte ni 

htep hkra nga ra ai. Măsha gaw, Kărai Kăsang hte tsan nga ai măjaw, shanhtē gaw, Kărai Kăsang 

a shăman chyēju hpe ra kădawn nga ai.  

C. Hkinjawng agyi lăngai gaw, Kărai Kăsang hte măsha ni a lăpan tsan gang nga ai lam hpe, la yen 

kau ya ai. Shi gaw, Kărai Kăsang hte tsan gang nga ai ni hpe, Kărai Kăsang a man shawng de 

shăga woi ya ai – mădun, Pru 28:9-12, 15-21.  

D. Hkinjawng agyi kaw na shăman chyēju hpe nhkam la shi yang, anhtē gaw Kărai Kăsang hte tsan 

gang nga timung, dai shăman chyēju hpe hkam la ngut ai hpang, dai tsan gang ai lam gaw mat 

mat nna, Kărai Kăsang hpe kăbu găra lu na mătu, Kărai a man shawng de shăga woi hkrum nga 

ai.  

VI. Bu Hkawm laika 6:22-27 hta, hkinjawng ni a shăman chyēju jaw ai hkrang pan hpe anhtē mu 

lu nna, anhtē shăman chyēju gaw, ga shăka dingsa a shăman chyēju nre ai zawn, ga shăka 

ningnan a shăman chyēju mung nrai nga ai. Teng sha dai shăman chyēju gaw, anhtē kăbu găra 

lam a mătu, Mădu a Kărai seng ai măsum lăngai măbyin hta, shi hkum nan, anhtē kăta de, 

kăran kăchyan ya ai măsum lăngai Kărai a htani htana shăman chyēju rai nga ai.  

A. “Yehowa nang hpe shăman ya nna, bau sin ya u ga” ngu ai ga gaw, Hkristu hpe mădun nga ai– 

kăji 24.  

1. Kăwa Kărai Kăsang gaw, Mădu a tsawra ai lam hta, anhtē hpe hkrang nsam amyu myu hte, 

lădat hpan hkrum hkra shăman chyēju jaw nga nna (mădun, Ehp 1:3), shi a hpung shingkang 

hta, anhtē hpe hkrang nsam amyu myu hte, lădat hpan hkrum hkra hta, mădi shădaw ya nga 

ai (mădun, Yhn 17:11, 15, 1Pe 1:5). 

2. Mădu Yēsu gaw, Mădu a mingning sang hta, anhtē hpe bau sin ya na mătu, Kăwa Kărai 

hpang kyuhpyi wu ai (Yhn 17:11), Ndai gaw, măsum lăngai Kărai a kăran kăchyan lam kăta 

de, anhtē hpe gawn hkang ya na mătu rai nga ai, Kăwa Kărai hpang Mădu Yēsu a kyuhpyi 

lam gaw, anhtē hpe nhkru nshawp ni a lăta na, lawt lu na mătu măra, gawn hkang ya na hpe 

kyuhpyi wu ai (kăji, 15). 

3. Anhtē gaw măsum lăngai Kărai a kăran kăchyan ya lam hta, tsep kawp nga na hte, nhkru 

nshawp ai wa a shinggan hta nga ai shăman chyēju mătu, kyuhpyi ra ai. Ndai gaw, kăning re 

ai shăman chyēju rai a hka!  

B. “Yehowa nang hpe shi a myi man nhtoi jahtoi ya nna, matsan dum nga u ga” ngu ai ga gaw, 

Kăsha hpe mădi mădun nga ai – Bhk 6:25.  

1. Luka 1:78 hta, Mădu Yēsu shăngai wa na aten hta, Zahkari gaw, “anhtē a ntsa e Matsaw ntsa 

na nhtoi htoi ai Jan, yu sa wa ai” ngu myit htoi htoi wu ai. Htoi wa ai Jan ngu gaw, Kărai 

seng ai măsum lăngai măbyin hta nga ai Kăsha nan rai nna, ndai hta, shi hkum nan hpe anhtē 

hpang jăhtoi ya ai lădat hta, dan pru na mătu, Kărai Kăsang a shinggyim rudi hkam  ai lam 

hpe mădun nga ai – Mat 4:16, Yhn 8:12.  



2. Bhk 6:25 hta, myi man gaw, Mădu a man hpe shingdaw nna, anhtē hta, dai man nhtoi hpe 

jăhtoi ya ai Hkristu gaw, nmu lu ai Kărai Kăsang a mu lu mai ai myi man nan rai nga ai – 

2Pe 1:16-18, Mat 17:1-2. 

3. Bhk 6:25 hta, Yehowa gaw, myi man nhtoi hpe anhtē ntsa htoi tu ya ai sha n-ga, Yehowa gaw, 

anhtē hpe chyēju akyu ara gălaw ya nga ai, ndai daw lam lăhkawng yan hpe, Yawhan 1:14, 

16-17 hta, mădun da ai.  

4. Kărai Kăsang a shinggyim rudi hkam ai lam gaw, Mădu a myi man nhtoi jăhtoi ai lam rai 

nna, ndai nhtoi jăhtoi ai lam hte rau, chyēju mung nga nga ai. Ndai chyēju gaw, Mădu Yēsu 

Hkristu a chyēju rai nna, ndai gaw, Hkristu nan rai nga ai – 2Ko 13:14. 

C. Yehowa nang hpe măda măra nna, ngwipyaw shăngun nga u ga law, ngu ai ga gaw, Chyoi Pra ai 

Wēnyi hpe mădi mădun nga ai – Bhk 6:26. 

1. Myi man ngu gaw, mărai hkum a man hpe ngu nna, măda yu ai ngu gaw, mărai hkum a hpaw 

mădun ya ai lam rai nga ai. Mărai hkum lăngai a măda yu ai lam ngu gaw, dai mărai hkum 

hpe grau nna, măju jung kamhpa shăngun ai, kam mănoi shăngun ai, ga sădi jaw ai hte yaw 

măywng ap ya ai hpe ngu nga ai.  

2. Yēsu gaw Kărai Kăsang a man hku yu sa wa let, Chyoi Pra ai Wēnyi gaw, Kărai Kăsang a 

myi man hku yu sa wa ai. Anhtē gaw Mădu hpe yawn hkyen shăngun yang, Mădu a myi man 

ntsawm na rai nga ai (Ehp 4:30). Raitim, anhtē Mădu hpe mădat măra ai rai yang, Mădu gaw 

anhtē ntsa kăbu găra na sha n-ga, anhtē hpe hkrak shăten ya na, kam hpa shăngun na, 

hpăhkam hkam ya na, ga sădi jaw na hte, yawng măyawng hpe jaw na mătu, shi myi man 

anhtē hpang măda yu na rai nga ai.  

VII. 2 Korinhtu 13:14 hta, kăsa Pawlu a shăman ga hpe mu lu ai – “Madu Yesu Hkristu a akyu ara, 

Karai Kasang a tsawra n-gaw nwai ai hte, Chyoi pra ai Wenyi a kanawn mazum ai gaw, nanhte 

mahkra hte rau anga nga u ga law” rai nga ai.  

A. Kăsa Pawlu a shăman chyēju jaw ai lam hta, măsum lăngai Kărai gaw, măsha ni hpang shanhtē 

a kăbu găra lam mătu, yu sa wa ai, Pawlu gaw măsha ni hpe Kărai Kăsang a man de shăga woi 

ai sha n-ga, shanhtē kăta de Kărai Kăsang hpe shăga woi ya lam mung rai nga ai. 

B. Măga mi hta, kăga ni hpe shăman chyēju jaw ai ngu gaw, shanhtē hpe Kărai Kăsang a shawng de 

shăga woi ai lam rai nna, măga mi hta, shanhtē a kăta de, Kărai Kăsang  hpe tsawra myit, Chyēju 

hte kănawn măzum lam hku shăga woi ya ai, rai yang she, shanhtē gaw, măsum lăngai Kărai rai 

nga ai Kăwa, Kăsha hte Chyoi pra ai Wēnyi hpe kăbu găra lu na rai nga ai.  

C. Tsawra myit, Chyēju hte kănawn măzum ai lam ni gaw, anhtē a kăbu găra lam a mătu, Kărai 

Kăsang a mădang măsum rai nga ai. Tsawra myit gaw kăta lam hta rai nna, Chyēju gaw tsawra 

myit a dandawng lam rai nga let, kănawn măzum lam gaw, anhtē kăta de, chyēju hpe kăran bang 

ya nga ai.  

D. Kărai Kăsang gaw npawt nhpang rai nna, Kărai Kăsang a tsawra myit gaw, npawt rai nga let, 

Mădu Kărai gaw, Kărai Kăsang a dandawng lam sha n-ga, Mădu Kărai a chyēju mung, Kărai 

Kăsang tsawra myit a lam măhkrun mung rai nga ai. Dai Chyoi pra ai Wēnyi gaw, măsum lăngai 

Kărai rai nga ai Kăwa, Kăsha hte Chyoi pra ai Wēnyi hte rau, Kărai seng ai dat măbyin ni hpe, 

anhtē kăbu găra na hte hkrum kădup hkam sha na mătu, Kărai Kăsang hte rau Mădu Kărai a gălai 

ap ya lam rai nga ai măjaw, Wēnyi a kănawn măzum ai lam gaw, Kărai Kăsang a tsawra myit hte 

rau, Mădu Kărai a chyēju hpe kăran bang ya lam rai nga ai.  

E. Chyoi pra ai mungga hta nga ai Kărai seng ai măsum byin ai lam a Kărai seng ai hpaw hpyan 

lam gaw, Theology seng ai hka ja lam nre ai sha, Mădu a sunghtum ai lam hta nga ai Kărai Kăsang 

hte, mauhpa măsum lăngai Kărai gaw, shi lăta tawn ai ni kăta de, kăran kăchyan ya ai mărang e, 

Mădu a lăta la ai hte hkrang shaw la hkrum ai ni gaw, Korinhtu hpung măsha ni hpang de jaw ai 

kăsa ni a shăman chyēju ni hta, mădun da ai hte măren, ninggam hte ninggam lai di ai măsum 

lăngai Kărai hpe, ya aten hte htani htana du hkra, hkrum kădup hkamsha kăbu găra mădu lu na 

hte, chyēna hkawn hkrang na hpe mădun tawn ai măbyin, rai nga ai.   



VIII. Yaku a kăshun la chyē ai lăta ni gaw, jăhtum hta, shăman chyēju jaw ai lăta ni byin wa ai – Nin 

25:26, 47:7, 10, 48:14-16, Heb 11:21. 

A. Nin 25 hta, Yaku gaw, shi kănu a hkritung hta nga nga yang, chyē kăshun la hpang sai hpe mu lu 

ai, raitim, Nin daw kăba 47 hte 48 hta gaw, dai kăshun la chyē ai lăta gaw, shăman chyēju jaw 

chyē ai lăta byin wa nna, măsha ni hpe Kărai Kăsang a man de, shăga woi let, shanhtē kăta hta 

Kărai Kăsang hpe amu gun ya ai lam rai nga ai, dai rai yang she, shanhtē gaw Mădu hpe kăbu 

găra lu na rai nga ai.  

B. Kăshun la chyē ai wa, lăhtin hpe jum ai wa gaw, dai aten hta, dinghta ga ntsa, kăba dik htum ai 

wa, byin wa nna, Hpara-u hpe nan shăman ya lu wu ai, hpa măjaw nga yang, shi gaw Hpara-u 

hta grau kăba ai wa rai nga ai. Shi gaw asak a lădat hta dai zawn re ai wa byin wa ai.  

C. Anhtē gaw, asak hta kăba ai hte asak hta kunghpan wa ra ai, dai rai yang she, anhtē gaw Hkristu 

hte hpring wa nna, kăga ni hpe shăman chyēju jaw lu ai ni byin wa na rai nga ai.  

IX. Yaku gaw, shi kăsha 12 hpe shăman chyēju seng ai myit htoi htoi wu ai, Nin 49 hta, shi gaw, 

Kărai-Măsha rai nga ai Kărai Kăsang hte hpring ai, măhkri shawn hkrum ai, chyam bra 

hkrum ai wa, bai lăjang jăsan hkrum ai wa rai nga ai. Shi myit sawn ai lam shăgu gaw, Kărai 

Kăsang a myit sawn ai lam rai nna, shi mădun ai myit mang ai lam shăgu mung, Kărai Kăsang 

a myit mang ai lam hte măren rai nga ai – mădun, 1Ko 7:10, 12, 25, 40. 

A. Shăman chyēju hte rau myit htoi htoi na mătu, anhtē gaw Kărai Kăsang hte hkau chyap ra ai, 

Kărai Kăsang a myit ra hte Kărai Kăsang a yaw shăda lam ni hpe chyē chyang ra ai.  

B. Shăman chyēju hte rau myit htoi htoi na mătu, anhtē gaw măsha ni hpe hkau chyap ra ai, ngu 

măyu ai gaw, măsha shăgu na, hkrum kădup ai măsa lam shăgu hpe chyē ra ai.  

C. Shăman chyēju hte rau myit htoi htoi na mătu, anhtē gaw Hkriatu a sutsu lam ni hte hpring wa ra 

ai.  

D. Shăman chyēju hte rau myit htoi htoi na mătu, anhtē hta, atsam hpring ai wēnyi nga ra ai.  

